
Shri Chandrashekhara Nakshatramala

శ్రీచన్ద్రశేఖరనక్షత్రమాలా  

శ్రీమచ్ఛృఙ్గగిరౌ   మహామహిమని ప్రద్యోతమానే  మఠే
నిత్యం సన్నిహితాం హితాం ప్రణమతే  శ్రీశారదామ్బాం  తథా ।

ప్రఖ్యాతం  భువి చన్ద్రమౌలివచసా  లిఙ్గం  సమారాధయన్
సంలీనో ముది చన్ద్రశేఖరగురుప్రష్ఠో   విభాతి స్ఫుటమ్ ॥ ౧॥

మత్పూజ్యస్త్వితి భావనా సముదియాల్లోకస్య  యద్దర్శనాద్
గమ్భీరైర్మృదుభిర్యదీయభణితైర్మన్దస్మితోపస్కృతైః     ।

శ్రోత్రన్తఃకరణం    శిలోపమమపి ప్రేయాన్మృదుత్వం  ధ్రువం
నిత్యం నృత్యతు మే మనోమధుకరస్తత్పాదపద్మద్వయే ॥ ౨॥

చణ్డత్వాఖ్యా  న వృత్తిర్మనసి సముదియాద్యస్య సత్త్వప్రధానే
సర్వే కామాః సమన్తాద్వశముపగమితా యం విజేతుం ప్రవృత్తాః  ।

వైరాగ్యాఖ్యాత్స్వకీయాత్సుదృఢతరభటాద్విక్లబం   హన్తయాతా
ధావత్సూక్తం జపన్తో విలయముపగతా జన్మ నైవ  ప్రయాయుః  ॥ ౩॥

ద్రఢిమా  వసతివిహీనో మనోఽన్తరే యన్మానసరఙ్గే హి ।
నృత్యతి తత ఏవ సుఖం నిత్యం యః శ్రీగురురనుభవతి  సదా ॥ ౪
శేషోఽపి యస్య శమదాన్తిముఖాన్గుణాన్ను

న ధ్యాతుమప్యలమితి ప్రతియన్తి  సర్వే ।
వాచస్పతిః ఖలు మతౌ న మతం తదీయం

యశ్చేహతే నను తథాపి విచిత్రమేతత్  ॥ ౫॥
ఖవౄన్దం  వ్యావృత్తం విషయచయతో యస్య చ గురోః

సదా నిర్వ్యాపారం తత ఇహ మనో బాహ్యవిషయాత్ ।
నివృత్తం చైకాగ్రం   పరమపదవీం హా సుఖమయీం

స్పృశద్బుద్ధావస్థం   లయముపగతం స్వాత్మాని పరే ॥ ౬॥
రహసి వసతిర్యస్య ప్రేమాస్పదం  న జనాకులే

శ్రుతిరపి  తథాఽఽచష్టే ధ్యానోత్సుకాన్యతినః ప్రతి  ।
అయమపి గురుశ్వాసుప్నేరామృతేరితి వాక్యవి -

శ్రీచన్ద్రశేఖరనక్షత్రమాలా  

త్ప్రవితతమిహ ధ్యానాసక్తః సమస్తి న సంశయః ॥ ౭॥
భావం భావం పరమపదవీం తత్త్వసాక్షాత్కృతిం యః

సంపద్యాఽస్తే న ఖలు విశయోఽత్రేత్యహం  ప్రబ్రవీమి   ।
జీవన్ముక్తః క్షపయతి పరం నూనమారబ్ధకర్మ

చ్ఛాన్దోగ్యస్థం   ప్రవదతి  తథా తస్య తావద్వచో హి ॥ ౮॥
రత్వా బ్రహ్మణి  నిత్యతృప్తిమనిశం యోఽసౌ మహాదేశికః

ప్రాప్తోఽతో  న హి కిఞ్చిదస్తి సఫలం కార్యే పరం యద్యపి ।
“సక్తాః కర్మణి”పద్యవిత్తు తదపి స్వామ్యర్చనాద్యాః క్రియాః

కుర్వన్నస్తి హి లోకసఙ్గ్రహమహో  కర్తుం సదా ప్రోత్సుకః  ॥ ౯॥
తీక్ష్ణా బుద్ధిర్యదీయా  కఠిననయశిలాం స్ఫోటయత్యేవ నూనం

వాక్యార్థోక్తిః   సభాయాం ప్రచకితమనసః  కోవిదాన్సంవిధత్తే ।
ప్రశ్నాన్శాస్త్రే  యదీయాననితరసులభాన్యః సమాఘాతుమీష్టే

తాద్ద్రాన్విద్వాన్న  చాభూన్న హి భవతి తథా నో భవిష్యత్యవన్యామ్ ॥ ౧౦॥
స్వాధీనా మణిదీధితిప్రభృతయో  గ్రన్థాశ్చ   గాదాధరీ

నృత్యన్తీ బహుధా పరిష్కృతియుతా యత్కణ్ఠరఙ్గస్థలే    ।
తస్మాదేవ మహాన్సుదేశికవరో విద్వత్సభాయాం నయే

తర్కాఖ్యే విదధాతి విస్మయకరం శార్దూలవిక్రీడితమ్   ॥ ౧౧॥
మిథ్యాత్వం జగతః సుయుక్తిజటిలాః యద్వాగ్ఝరీః  శాఙ్కరీః

లోకానాం స్పృశతాం ప్రభాతి  సుతరాం తద్భాల్యరూపే సదా ।
గఙ్గాస్రోతసి   మజ్జనం  విదధతః శ్రీదేశికేన్ద్రప్రభోః  

స్వాన్తాన్తర్మలమేవ  నాస్తి పరమానన్దః  సమస్తి ప్రభాన్  ॥ ౧౨॥
యోగీన్ద్రోఽయం  భవే ప్రాచ్యధిగతనిగమం  సంస్మరన్నేవ బాల్యే

“ఆచార్యాద్ధైవ  విద్యా”శ్రుతివచనవశః  సద్గురోర్న్యాయశాస్త్రమ్   ।
శ్రీమత్ప్రస్థానవిద్యామపి   చ పఠితవాన్జైమినీయం  నయం చ

శాబ్దీం  విద్యామవైతీతి  కథమపరథా తాదౄశీ వైదుషీ  స్యాత్ ॥ ౧౩॥
గిరీశః సద్భాష్యం వ్యతనుత పురా శఙ్కరమహా-

ఽవతారం ప్రాప్తః   సన్నపరథయితుం భాష్యహృదయమ్ ।
జనం జ్ఞాత్వోద్యుక్తం  పునరపి మహాదేశికతయా-

వతీర్ణో నిష్కృష్టామవగమయితుం  భాష్యసరణిమ్ ॥ ౧౪॥

శ్రీచన్ద్రశేఖరనక్షత్రమాలా  

పాఠనరీతిర్యస్యాఽవితరసులభేతి తచ్ఛిష్యతాం ప్రాప్తాః  ।
ఆచక్షీరన్ సుదృఢం తద్విషయే సాక్షిభూతోఽహమ్ ॥ ౧౫॥
దక్షోఽసౌ విషయోపపాదన ఇతి శ్రుత్వా  కలార్థివ్రజాః 

శీఘ్రం  శ‍ృఙ్గగిరిం  సమేత్య సహసా యచ్ఛిష్యభావం గతాః ।
యచ్ఛక్తిం మహతీమహో ప్రవచనే  దృష్ట్వా  గతా విస్మయం

పూర్వం యావగతిర్గురౌ  ప్రమితితాం  తస్యాం హి నిశ్చిన్వతే ॥ ౧౬॥
తత్తాదృక్షే సచ్చిదానన్దవిలాసమన్దిరోనిత్యమ్   ।
శుద్ధాన్పూజ్యాన్మన్త్రాన్జాపం    జాపం నిత్యసుఖే లగ్నః ॥ ౧౭॥
లగతి సతతం స్వాన్తం శుద్ధే పరమాత్మని యస్య తు

వ్యవహృతిరపి శ్రేష్ఠా  గీతోదితస్థితధీసమా  ।
అశనవసనప్రష్ఠాన్హేతూన్శరీరపరిస్థితే    -
ర్నే గణయతి యః ప్రారబ్ధాఽఽఖ్యా   కృతిస్తు నయేదితి ॥ ౧౮॥

జానేఽహం యతిరాడసావుపరతః ప్రత్నే  భవే సన్తతం
యోగాభ్యాసరతో మృతస్త్వనియతాత్ప్రారబ్ధకర్మక్షయాత్  ।

నాప్తో యోగఫలం చ కృష్ణవచనప్రామాణ్యతో  యోగినాం
వంశే జాత ఇతి ధ్రువం  హ్యపరథా త్వేవంవిధః స్యాత్కథమ్ ॥ ౧౯॥

విధ్యైకదేశమపి  యత్సవిధాదనాప్త్వా
యత్సన్నిధిస్థితిమహం  సముపేత ఏవ ।

ధన్యం స్వకం ధ్రువమహో  సతతం విజానన్
కత్థే ఖలు ప్రవిదుషాం  సవిధే సదా మామ్ ॥ ౨౦॥

జయ జయ దేశికవర్య దర్శనమాత్రేణ  జనాన్ప్రీణయసి ।
భావత్కపాదనలినం మచ్చిత్తే భాసతాం సతతమ్ ॥ ౨౧॥
యం పుత్రం  ప్రాప్య  విద్వాన్స్వకృతసుకృతతః ప్రాగ్భవే  గోపశాస్త్రీ

లక్ష్మ్యమ్బాఖ్యా సతీ చ ధ్రువమమితముదం  ప్రాప్య  చేత్థం  జగత్యామ్ ।
ప్రఖ్యాతిం  ప్రాప్తవన్తౌ   సుజనిసఫలతాంయాతవన్తావిమౌ ద్వౌ

ప్రాచీనే  జన్మనీమావతిసుకృతవయం సాధ్వకార్ష్టా సుభక్త్యా ॥ ౨౨॥
తే విద్వాంసః సుకృతిపురుషా జన్మసాఫల్యవన్తః

శాస్త్రామ్బోధేః  సుతరణఫలం నిత్యమాసాదయన్తః ।
యేఽమీ నిత్యం సహనివసతిం దేశికేన్ద్రేణ  శాస్త్రే

chandrashekharanakShatramAlA.pdf 3



శ్రీచన్ద్రశేఖరనక్షత్రమాలా  

వాదాఖ్యాం చ ప్రవితతకథాం  కుర్వతే మోదమానాః ॥ ౨౩॥
తద్దేశికస్వామిగురోః  సమాసీత్పితామహః పణ్డితతల్లజో   హి ।
శబ్దాదిశాస్త్రే  గురువైదుషీ  చ తతోఽభవద్ధేతుసమం  హి కార్యమ్ ॥ ౨౪॥
మాం భాతి చైవం  యతిభావయుక్తః

సన్త్యజ్య  గేహం పరిధావతీతి ।
సర్వాన్ జనాన్ బోధయితుం మునీన్ద్రః

సంన్యాసమాప్నోత్పరిధావివర్షే ॥ ౨౫॥
స హ్యార్తానాం సురక్షానియమనవిధినా నాశయన్నార్తివృన్దం

జిజ్ఞాసుభ్యశ్చ  మోక్షప్రదమతిజనకం  శాస్త్రమధ్యాపయన్హి  ।
అర్థార్థిభ్యో   యథేష్ఠం  ధనవితరణతః స్వేష్టవస్తు  ప్రయచ్ఛన్

జ్ఞానిభ్యో  జ్ఞాననిష్ఠామతిసుదృఢతరాం   సన్దదద్భాతి  నిత్యమ్ ॥ ౨౬॥
దాతవ్యా బ్రహ్మవిద్యా  హ్యుపసదనవిధిం పాలయద్భ్యో జనేభ్యో

మత్వేత్థం  దేశికేన్ద్రో  యతివరనికరాన్పాఠయన్సూత్రభాష్యమ్  ।
అమ్బాయాశ్చన్ద్రమౌలేః  పరిచరణవిధౌ వ్యగ్రతాం  దేశికస్య

ప్రేక్షం  ప్రేక్షం  సమర్థో మనసి సముదితం విస్మయం నో నియన్తుమ్ ॥ ౨౭॥
నక్షత్రమాలాం  బహువృత్తశోభాం సంన్యాసవర్షప్రమితాం   తు సఙ్ఖ్యామ్  ।
ప్రాప్తాం  కృతాం భక్తివశాత్సువృత్తాం శ్రీవేఙ్కటేశో  గురవేఽర్పయామి ॥ ౨౮॥
ఇతి శ్రీవేఙ్కటేశశాస్త్రిణా   విరచితా శ్రీచన్ద్రశేఖరనక్షత్రమాలా    సమాప్తా ।
(బేఙ్గలూర  శ్రీశఙ్కరమఠమహాపాఠశాలాధ్యక్షేణ  పణ్డితవరేణ -

వేఙ్కటేశశాస్త్రిణా  విరచితా)

Brahmasri Venkatesvara Sastrigal, Principal,

Jagadguru Vidyasala, Sankara Mutt, Bangalore.)

An exquisite garland of twentyseven verses commemorative of

the Pontificate of His Holiness wherein the first letter of

each of the verses is culled successively from the Mahamantra :-

“శ్రీమత్  చన్ద్రశేఖరభారతీస్వామియోగిపాదతలజాః  విజయన్తే తమాం సదా”

Proofread by Ravi Venkatraman

